
MAKTABGACHA TA’LIM 
TASHKILOTLARIDA 
TARBIYACHI-PEDAGOGRLARNI 
TAYYORLASHDA DUAL 
YONDASHUV
Israilova Xusnida Adilovna
Qo‘qon universtiteti Andijon filiali Pedagogika,
psixologiya va jismoniy madaniyat kafedrasi katta o‘qituvchisi
p.f.b.f.d, (PhD)

Annotatsiya: Mazkur maqolada O‘zbekiston Respublikasi maktabgacha ta’lim tizimida tarbiyachi-pedagog kadrlarni 
tayyorlash jarayoniga dual yondashuvni joriy etishning nazariy-metodik asoslari, amaliy mexanizmlari va istiqbollari tahlil 
qilinadi. Maktabgacha ta’lim sohasini tartibga soluvchi me’yoriy-huquqiy hujjatlar, xususan, Prezident farmon va qaror-
lari, Vazirlar Mahkamasi qarorlari hamda Maktabgacha va maktab ta’limi vazirligi hujjatlari asosida dual ta’limni yo‘lga 
qo‘yishning huquqiy, tashkiliy va mazmuniy zaminlari yoritiladi. Shuningdek, maktabgacha ta’lim tashkilotlari va oliy ta’lim 
muassasalari hamkorligida yo‘lga qo‘yiladigan dual modelning afzalliklari, kutilayotgan natijalari, mavjud muammolari 
hamda ularni bartaraf etish bo‘yicha ilmiy-amaliy takliflar beriladi.

Kalit so‘zlar: maktabgacha ta’lim, dual yondashuv, tarbiyachi-pedagog, kompetensiya, me’yoriy-huquqiy asos, kasbiy 
amaliyot, hamkorlik, ta’lim sifati.
Abstract: This article analyzes the theoretical-methodological foundations, practical mechanisms, and prospects of 
implementing a dual approach in the training process of educational-pedagogical personnel within the preschool educa-
tion system of the Republic of Uzbekistan. Based on the regulatory-legal documents governing the preschool education 
sphere, specifically Presidential decrees and resolutions, Cabinet of Ministers resolutions, and documents of the Ministry 
of Preschool and School Education, the legal, organizational, and content-related foundations for implementing dual 
education are elucidated. Furthermore, the advantages of the dual model implemented in cooperation between preschool 
educational institutions and higher education institutions, expected outcomes, existing problems, and scientific-practical 
proposals for addressing them are presented.

Key words: preschool education, dual approach, educator-teacher, competence, regulatory-legal foundation, profes-
sional practice, cooperation, education quality.
Аннотация: В данной статье анализируются теоретико-методические основы, практические механизмы и пер-
спективы внедрения дуального подхода в процесс подготовки воспитательно-педагогических кадров в системе 
дошкольного образования Республики Узбекистан. На основе нормативно-правовых документов, регулирующих 
сферу дошкольного образования, в частности указов и постановлений Президента, постановлений Кабинета 
Министров и документов Министерства дошкольного и школьного образования, освещаются правовые, организа-
ционные и содержательные основы внедрения дуального образования. Кроме того, представлены преимущества 
дуальной модели, реализуемой в сотрудничестве дошкольных образовательных организаций и учреждений выс-
шего образования, ожидаемые результаты, существующие проблемы, а также научно-практические предложения 
по их решению.

Ключевые слова: дошкольное образование, дуальный подход, воспитатель-педагог, компетенция, норматив-
но-правовая основа, профессиональная практика, сотрудничество, качество образования.

KIRISH
O‘zbekiston Respublikasida oxirgi yillarda maktabgacha ta’lim tizimining tubdan isloh qilinishi ta’lim 

mazmuni, boshqaruv tizimi, moddiy-texnik baza bilan bir qatorda pedagog kadrlar tayyorlash sifatiga ham 
sifat jihatidan yangi talablar qo‘ymoqda. Maktabgacha yoshdagi bolalarning har tomonlama barkamol, ijtimoiy 
moslashgan, intellektual va ma’naviy jihatdan rivojlangan shaxs sifatida shakllanishi avvalo tarbiyachi-peda-
goglarning kasbiy kompetentligiga bevosita bog‘liq. Shu bois tarbiyachi-pedagoglarni tayyorlashda nazariya va 
amaliyot uyg‘unligini ta’minlashga qaratilgan dual yondashuvni joriy etish dolzarb masala hisoblanadi.

MAVZUGA OID ADABIYOTLAR SHARHI
Dual ta’lim modeli zamonaviy sharoitda oliy ta’lim muassasasi va ish beruvchi – maktabgacha ta’lim tash-

kilotlari hamkorligida kadrlarni tayyorlashning samarali shakli sifatida e’tirof etilmoqda. Mazkur yondashuv 
doirasida ta’lim oluvchilar o‘quv yuklamasining muayyan qismini real ish joyida – bog‘cha sharoitida o‘tashadi, 
bu esa ularning professional kompetensiyalarini dastlabki bosqichdanoq shakllantirish imkonini beradi.

1.	 O‘zbekistonda maktabgacha ta’lim tizimini rivojlantirishning me’yoriy-huquqiy asoslari

O‘zbekiston Respublikasida maktabgacha ta’lim tizimining isloh qilinishi bir qator strategik hujjatlar bilan 
asoslab berilgan bo‘lib, ular tarbiyachi-pedagoglarni tayyorlash sifatiga ham bevosita ta’sir ko‘rsatadi.

O‘zbekiston Respublikasi Prezidentining 2016-yil 29-dekabrdagi PF–4947-son “O‘zbekiston Respub-
likasini yanada rivojlantirish bo‘yicha Harakatlar strategiyasi to‘g‘risida”gi Farmoni ta’lim sohasini, jumladan, 
maktabgacha ta’limni modernizatsiya qilish, ilg‘or pedagogik texnologiyalarni joriy etish va malakali kadrlar 
tayyorlashni ustuvor yo‘nalish sifatida belgilab berdi. Mazkur hujjatda ta’lim tizimini mehnat bozori ehtiyojlari 
bilan uyg‘unlashtirish, amaliyotga yo‘naltirilgan kadrlar tayyorlash talabi dual yondashuv uchun konseptual 
asos bo‘lib xizmat qiladi.

Maktabgacha ta’lim tizimini tubdan isloh qilish maqsadida Prezidentning 2017-yil 9-sentabrdagi 
PF–5198-son “Maktabgacha ta’lim tizimini boshqarishni tubdan takomillashtirish chora-tadbirlari to‘g‘risi-
da”gi Farmoni va shu sanada qabul qilingan PQ–3261-son qarori bilan alohida vazirlik tashkil etilib, sohaning 
huquqiy maqomi va institutsional asoslari mustahkamlandi. Bu qarorlarda maktabgacha ta’lim tizimi kadrlarini 
tayyorlash va qayta tayyorlash sifatini oshirish, ularni zamonaviy talablar asosida tayyorlash vazifalari alohida 
ko‘rsatib o‘tilgan.

Shuningdek, O‘zbekiston Respublikasi Prezidentining 2017-yil 30-sentabrdagi PQ–3305-son “Maktab-
gacha ta’lim tizimini yanada takomillashtirish chora-tadbirlari to‘g‘risida”gi qarori bilan maktabgacha ta’limni 
rivojlantirishning ustuvor yo‘nalishlari belgilandi. Qarorda maktabgacha ta’lim tashkilotlari xodimlarining kasbiy 
tayyorgarligini oshirish, ularni qayta tayyorlash va malakasini oshirish, oliy ta’lim muassasalari bilan amaliy 
hamkorlikni kuchaytirish vazifalari belgilab qo‘yilgan bo‘lib, bu dual yondashuvni joriy etish uchun muhim zamin 
yaratadi.

2019-yil 16-dekabrdagi O‘zbekiston Respublikasining yangi tahrirdagi “Ta’lim to‘g‘risida”gi Qonuni 
va “Maktabgacha ta’lim va tarbiya to‘g‘risida”gi Qonuni ta’lim tizimida uzluksizlik, izchillik, kompetensiyaviy 
yondashuv hamda ta’limning amaliy yo‘naltirilganligini ta’minlashni asosiy tamoyillar sifatida belgiladi. Mazkur 
qonunlarda ta’lim muassasalarining ish beruvchilar bilan hamkorligida kadrlar tayyorlash, amaliyot bazalarini 
kengaytirish, ta’lim va ishlab chiqarish integratsiyasi kabi holatlar nazarda tutilgan bo‘lib, ular dual ta’limning 
metodologik va huquqiy negizini shakllantiradi.

So‘nggi yillarda qabul qilingan “Yoshlar – kelajagimiz”, “Har bir oila – tadbirkor”, “Ilm-ma’rifat va raqamli 
iqtisodiyotni rivojlantirish yili” Davlat dasturlari, shuningdek, 2022-yil va undan keyingi yillarga mo‘ljallangan 
“Yangi O‘zbekistonning taraqqiyot strategiyasi”da maktabgacha ta’limni qamrovini oshirish, sifat jihatdan yangi 
bosqichga ko‘tarish, pedagog kadrlarning kasbiy tayyorgarligini tubdan yaxshilash ustuvor vazifa qilib belgi
langan.

Bu me’yoriy-huquqiy baza shuni ko‘rsatadiki, maktabgacha ta’lim tizimini modernizatsiya qilishda dual 
yondashuv bevosita nomi bilan tilga olinmagan bo‘lsa-da, ta’lim va amaliyot integratsiyasi, ish beruvchilar bilan 
hamkorlik, amaliyotning ulushini oshirish kabi talablar aynan dual model mohiyatiga to‘la mos keladi.

TADQIQOT METODOLOGIYASI
2.	 Dual yondashuvning nazariy-metodik asoslari

Dual ta’lim modeli avvalo Germaniya, Avstriya kabi mamlakatlar tajribasida keng rivojlangan bo‘lib, so‘nggi 
o‘n yilliklarda ko‘plab davlatlar kasb-hunar ta’limi va oliy ta’lim tizimiga mazkur model elementlarini bosqich-
ma-bosqich joriy etmoqda. Dual yondashuv mohiyatan ta’limning nazariy va amaliy komponentlarini bir vaqt-
ning o‘zida, o‘zaro bog‘liq holda tashkil etishga asoslanadi.

Dual modelda:

•	 ta’lim oluvchining o‘quv yuklamasi oliy ta’lim muassasasida o‘tiladigan nazariy mashg‘ulotlar va amaliyot 
bazasida (korxona, tashkilot, muassasa) bajariladigan amaliy ishlar o‘rtasida ma’lum nisbatda taqsimla-
nadi;

•	 kasbiy kompetensiyalar real ishlab chiqarish (bu holatda – real maktabgacha ta’lim tashkiloti) muhitida 
shakllantiriladi;

•	 ish beruvchi ta’lim dasturi mazmunini shakllantirish, baholash, amaliyot jarayonini tashkil etishda bevosita 
hamkor sifatida qatnashadi;

•	 talaba (tarbiyachi bo‘lishga nomzod) bosqichma-bosqich mustaqil pedagogik faoliyatga jalb qilinadi, 
“o‘rganuvchi – amaliyotchi – boshlang‘ich mutaxassis” bosqichlarini real sharoitda bosib o‘tadi.

Maktabgacha ta’lim sohasida dual yondashuv quyidagi nazariy-metodik tamoyillar asosida tashkil etilishi 
maqsadga muvofiqdir:

1.	 Kompetensiyaviy yondashuv. Tarbiyachi-pedagog shaxsida bolalar bilan ishlashga oid kasbiy, ijtimoiy, 
kommunikativ, axborot-kommunikatsion va refleksiv kompetensiyalarni shakllantirishni ko‘zda tutadi. Dual 
model bu kompetensiyalarni sun’iy emas, tabiiy ish muhitida shakllantirishni ta’minlaydi.

2.	 Faoliyatga yo‘naltirilganlik tamoyili.  Nazariy bilimlar maktabgacha ta’lim tashkilotidagi aniq metodik 
vazifalar, dars va mashg‘ulotlar, ota-onalar bilan ishlash, bolalar rivojlanishini monitoring qilish kabi real 
faoliyat turlari orqali amaliyotga tatbiq etiladi.

3.	 Hamkorlik va integratsiya tamoyili. Oliy ta’lim muassasasi, maktabgacha ta’lim tashkiloti, mahalliy hoki
miyat organlari, sektor rahbarlari va nodavlat ta’lim tashkilotlari o‘rtasidagi integratsiyani nazarda tutadi.

4.	 Uzviylik va izchillik.  Ta’lim jarayonida amaliyot bosqichlari kursdan-kursga murakkablashib boradi: 
kuzatuvchi amaliyotdan interfaol ishtirokchi amaliyotga, so‘ngra mustaqil pedagogik faoliyat elementlarini 
bajarish bosqichiga o‘tiladi.

5.	 Refleksiya va o‘z-o‘zini baholash.  Talabalar amaliyot jarayonida o‘z faoliyatini tahlil qilish, xatolarini 
ko‘rish, ularni bartaraf etish bo‘yicha mustaqil ish olib boradilar; ilmiy rahbar, amaliyot rahbari va guruh-
doshlar bilan muntazam reflektiv tahlillar o‘tkaziladi.

3.	 Maktabgacha ta’lim tizimida dual ta’limni joriy etishning huquqiy-asosiy shart-sharoitlari

Dual yondashuvni to‘laqonli joriy etish uchun nafaqat g‘oyaviy-metodik, balki aniq huquqiy va tashkiliy 
sharoitlar zarur. O‘zbekistonda so‘nggi yillarda qabul qilingan hujjatlar bu borada muhim imkoniyatlarni ochib 
bermoqda.

“Ta’lim to‘g‘risida”gi Qonunda ta’limni amaliy faoliyat bilan uyg‘unlashtirish, kadrlar tayyorlashda ta’lim 
muassasalari va ish beruvchilar hamkorligi, malakaviy amaliyot turlarini kengaytirish tartibi belgilangan. Bu 
normalar asosida oliy ta’lim muassasalari, xususan, pedagogika yo‘nalishlarida ta’lim beruvchi oliy o‘quv yurt-
lari o‘quv rejalari va dasturlariga dual ta’lim elementlarini kiritishlari mumkin.

Prezident qaror va farmonlarida maktabgacha ta’lim tizimida nodavlat muassasalar sonini ko‘paytirish, 
davlat-xususiy sheriklikni rivojlantirish, hududlarda namunaviy maktabgacha ta’lim tashkilotlarini tashkil etish 
ko‘zda tutilgan. Bunday tashkilotlar oliy ta’lim muassasalari uchun qulay amaliyot bazasi, ya’ni dual ta’limni joriy 
etish maydoniga aylanishi mumkin.

Bundan tashqari, Vazirlar Mahkamasining oliy ta’lim muassasalari faoliyatiga oid qarorlarida ta’lim dastur-
larini mehnat bozori talablari asosida modernizatsiya qilish, bitiruvchilarning mehnat bozoridagi raqobatbar-
doshligini oshirish talablari belgilangan bo‘lib, ular o‘z mazmun-mohiyatiga ko‘ra dual yondashuvni qo‘llab-quv-
vatlaydi.

Maktabgacha ta’lim tizimi bo‘yicha qabul qilingan davlat ta’lim standartlari (DTS) va o‘quv dasturlari ham 
tarbiyachi-pedagoglarning kasbiy faoliyatiga qo‘yiladigan aniq talablarni belgilaydi. Ushbu talablar asosida oliy 
ta’lim muassasalari o‘z o‘quv rejalari va dasturlarini qayta ko‘rib chiqishi, nazariy fanlar va amaliy mashg‘ulotlar 
nisbatini optimallashtirishi, amaliyot muddatini uzaytirishi, tashkiliy shakllarini boyitishi mumkin.

Xususan, tarbiyachi-pedagoglar tayyorlovchi bakalavriat yo‘nalishida:

•	 “Maktabgacha ta’lim metodikasi”;

•	 “Maktabgacha pedagogika”;

•	 “Psixologiya va bolalar psixologiyasi”;

•	 “Maktabgacha ta’limda innovatsion texnologiyalar”;

•	 “Rivojlantiruvchi ta’lim texnologiyalari”

kabi fanlarning ma’lum qismi to‘g‘ridan-to‘g‘ri bog‘cha sharoitida, amaliy mashg‘ulotlar va laboratoriya ishlar 
ko‘rinishida tashkil etilishi dual modelni amalda joriy etishning samarali ko‘rinishidir.

Demak, amaldagi qonunlar va normativ-huquqiy hujjatlar dual modelni alohida atama sifatida belgilamagan 
bo‘lsa-da, ta’lim va amaliyot integratsiyasi uchun yetarli darajada huquqiy sharoit yaratmoqda.

TAHLIL VA NATIJALAR
4.	 Tarbiyachi-pedagog kadrlarni tayyorlashda dual yondashuv modelini taklif etish

Maktabgacha ta’lim yo‘nalishida kadrlar tayyorlash tizimida dual modelni joriy etish quyidagi tuzilma 
asosida amalga oshirilishi mumkin.

4.1.	O‘quv reja va dasturlarni qayta ko‘rib chiqish
Birinchi navbatda, oliy ta’lim muassasasining “Maktabgacha ta’lim” yo‘nalishi bo‘yicha o‘quv rejasida:

•	 nazariy fanlar ulushini optimallashtirish;

•	 amaliy mashg‘ulotlar va amaliyot turlarining hajmini oshirish;

•	 har bir kursda maqsadli pedagogik amaliyot bosqichlarini belgilash;

•	 fanlar kesimida “auditoriyada – bog‘chada” modelini joriy etish lozim.

Masalan, 1-kursda – asosan kuzatuv va tanishuv amaliyoti; 2-kursda – yordamchi tarbiyachilik, kichik 
guruhlarda mashg‘ulot elementi o‘tkazish; 3–4-kurslarda – mustaqil ravishda mashg‘ulotlarni to‘liq rejalashti-
rish va o‘tkazish, ota-onalar bilan ishlash, bolalar rivojlanishini baholash kabi murakkabroq vazifalar berilishi 
mumkin.

4.2.	Oliy ta’lim muassasasi va maktabgacha ta’lim tashkiloti hamkorlik shartnomalari
Dual ta’limning asosiy tashkiliy vositasi – bu oliy ta’lim muassasasi va maktabgacha ta’lim tashkiloti (davlat 

va nodavlat) o‘rtasida imzolangan uzoq muddatli hamkorlik shartnomalari hisoblanadi. Unda:
•	 talabalar amaliyotining muddatlari, mazmuni va shakllari;
•	 amaliyot rahbarlarining vazifalari va funksiyalari;
•	 talabalarni baholash mezonlari;
•	 zarur moddiy-texnik sharoitlar;
•	 mehnat muhofazasi va xavfsizlik texnikasi talablari
•	 (davlat va nodavlat) o‘rtasida imzolangan uzoq muddatli hamkorlik shartnomalari hisoblanadi. Unda:
1.	 Ikkala tomonning moliyaviy majburiyatlari (agar kerak bo‘lsa);
2.	 Konfliktlar va kelishmovchiliklar hal qilish tartibi;
3.	 Hamkorlikni kuzatish va baholash mexanizmlari.

Shartnomalarda, shuningdek, maktabgacha ta’lim tashkilotining mutaxassislari oliy ta’lim muassasasida 
ma’ruzalar o‘tish, seminarlar o‘tkazish, malaka oshirish kurslarida ishtirok etishi ham nazarda tutilishi mumkin.

Maktabgacha ta’lim tashkilotlarida tarbiyachi-pedagoglarni tayyorlashda dual yondashuvni joriy etish 
O‘zbekiston ta’lim tizimining ustuvor vazifalaridan biridir.

Mazkur yondashuv nafaqat kadrlar tayyorlash sifatini oshirish, balki maktabgacha ta’limning butun tizimini 
modernizatsiya qilish uchun muhim vosita bo‘lishi mumkin.

Tadqiqot natijalariga ko‘ra, dual yondashuvni muvaffaqiyatli joriy etish uchun quyidagi shartlar zarur:

1.	 Oliy ta’lim muassasalari va maktabgacha ta’lim tashkilotlari o‘rtasida barqaror hamkorlik mexanizmlari 
yaratilishi.

2.	 Nazariya va amaliyotning uzviy integratsiyasini ta’minlovchi o‘quv-metodik komplekslar tayyorlanishi.

3.	 Ilmiy va amaliy rahbarlarning yangi rol va vazifalariga mos tayyorlanganligi.

Xulosa qilib aytish mumkinki, maktabgacha ta’lim tashkilotlarida tarbiyachi-pedagoglarni tayyorlashda 
dual yondashuvni joriy etish nafaqat pedagogik kadrlar tayyorlash sifatini oshirish, balki maktabgacha ta’lim 
tizimining butunlay yangi sifat bosqichiga ko‘tarilishiga, bolalarning har tomonlama rivojlanishiga sharoit yara
tishga xizmat qiladi.

Foydalanilgan adabiyotlar ro‘yxati:
1.	 O‘zbekiston Respublikasining “Ta’lim to‘g‘risida”gi Qonuni. – 2020-yil 16-dekabr. № ORQ-637. – T.: O‘zbekiston Res-

publikasi Oliy Majlisi, 2020.
2.	 O‘zbekiston Respublikasining “Maktabgacha ta’lim va tarbiya to‘g‘risida”gi Qonuni. – 2019-yil 16-dekabr. № ORQ-603. 

– T.: O‘zbekiston Respublikasi Oliy Majlisi, 2019.

